
२१७
টম ব্রাউনের স্কুলজীবন। “তবে যদি কেউ এই আর একখানা বুট পেতে চায়, কি করলে পাবে সে অনায়াসে বুঝে নেবে।
ইহার পরিণাম কি হইত সন্দেহস্থল, কারণ সেই মুহূর্তেই ষষ্ঠ ফরমের ছাত্র ঘরে ঢুকিল, এবং আর একটি কথাও বলিবার যাে রহিল না। টম এবং আর সকলে ছুটিয়া বিছানার মধ্যে প্রবেশ করিল, এবং সেইখানেই তাহাদের পােষাক ছাড়িল, এৰু বুড়া সর্দার ঘড়ী-ধরা লােক, আর মিনিট খানেকের মধ্যেই আসিয়া বাতি নিভাইয়া দিয়া যাইবার সময় দুয়ার ভেজাইয়া তাহার অভ্যাস মত বলিল, শুভরাত্রি, মশায়গণ, এবং বলিয়া চুক চুক করিয়া অন্য ঘরে চলিয়া গেল। | এই ঘরে এমন অনেক ছেলে ছিল যাহারা ঘুমাইবায় আগে এই ঘটনাটি বিশেষভাবে হৃদয়ঙ্গম করিয়া লইল। কিন্তু নিদ্রা যেন টমের উপাধান পরিত্যাগ করিল, কিছুক্ষণের জন্য উত্তেজনায় ও যে স্মৃতির বন্যা একাদিক্রমে তাহার মাথার ভিতর দিয়া ছুটিতেছিল তাহার আবেগে, তাহার মনে কোন চিন্তা, কোন সঙ্কল্পই দাঁড়াইতে পারিল না । তাহার। মাথা দপদপ করিতে লাগিল, হৃৎপিণ্ড আছাড় খাইতে লাগিল, যেন সে বিছানা থেকে লাফ দিয়া পড়িয়া ঘরময় ছুটিয়া বেড়াইবে, আপনাকে আর সামলাইতে পারে না। তারপর তাহার মায়ের কথা মনে পড়িল, সেই যে তাহার জানুতলে সে অঙ্গীকার করিয়াছিল যে উপাধানে মস্তরক্ষা করিবার পূর্বে—যে উপাধান হইতে সে মস্তক আর কখন
ও উঠিতে পারে—সে শয্যাপাশ্বে নতজানু হইয়া পরম পিতার কাছে আত্মসমর্পণ করিবে, সে কথা মনে পড়িল, তখন সে উপশান্ত ভাবে শষ্যায় পড়িয়া বক্ষ বিদীর্ণ করিয়া রােদন করিতে লাগিল। তাহার বক্রম মােটে চৌদ্দ বৎসর।
প্রিয় বালকগণ, সেই সময়ে রাগবিতে প্রকাশ্যে প্রার্থনা করা একটি
.

